
  Сакланып калган риваять буенча, Мәмәширгә Казан ханлыгы яулап алынгач,  
ягъни XVI гасырларда, өч кеше – Болгар бабай, Томакай һәм Мөхәммәтшәриф 
нигез салганлыгы билгеле. Ләкин авылның югары өлешендә сакланган чирмеш  
кирәмәте (зираты) бу авыл урынында элек 
Тунигер (яки Туринер) дигән мари (чирмеш) 
авылы булганлыгына ишарә ясый. 
“Статистические материалы...по Кошкинской 
волости” чыганагында “д.Мамашир (по 
р.Тюнер)” дип язылган. Шулай ук марилар да 
бүген Мәмәширне үзләренчә шулай дип 
йөртә.  
Мәмәшир атамасының килеп чыгуы буенча  
төрле карашлар: 
1. Мөхәммәтшәриф исеменең кыскартылмасын- 
нан килеп чыккан. – Г. Саттаров Татар исемнәре сүзлеге; 
2. Мамаш – ир исемле чирмеш кнәзе исеменнән. (Тарихта Мәмеш, Мамич исемле 
чирмешләр булуы билгеле) – М. Худяков;  
3. Мәмәт Шакир исеменнән. Ә. Габидуллин;  
4. Мәмеш сүзе “имелдәш” дигән сүзне аңлата, шуннан ясалган, ә чирмештән түгел. 
Элек татарларда Мәмеш дигән кеше булган. - К.Насыйри. 
5. Мамыш – төрек сүзе түгел, чирмешчә түгел микән. – Ш.Мәрҗани. 
 Нигез салыну датасы: 
1. XVI гасырда. Казан ханлыгы 1552 елда яулап алына.  
2. XIV гасырда. Малмыж шәһәре музеенда Малмыж территориясенә 14 гасырда ук 
Лаеш, Мамадыш ягыннан болгарлар күченеп килгән дигән мәгълүмат бар. (Болгар 
бабай  Мәмәширгә нигез салыну турында хикәяттә телгә алына). 
3. XIII гасырда. Нократ буенда Нократ татарлары дәүләте төзелә  (Карино) 
Авылга да шул вакытта ук нигез салынган булуы  бик мөмкин бит.  
  Тәмәй авылына Мәчкәрә авылына нигез салучы Ишмәннең туганы Ишкәй, яки 
Ишми исемле кеше нигез салынган дип уйланыла. Тәмәй авылы элек Ижбулат дип 
йөртелгән, күрше мари халкы аны әле дә шулай атый. Ә документ, карталарда 
Ерболдино дип тә атлаган. Тәмәй исеме XX гасырда гына бирелә. Шулай ук Тәмәй 
авылында болгар тәңкәләре табылу авылның борынгылыгын раслый. 

 

 
 
Малмыж шәһәре музеенда 
Малмыж территориясенә 
төрле яктан төрле 
чорларда халыклар 
күченеп килү схемасы. 
Сары төс-татарлар (XVI 
гасыр), кызыл төс-
болгарлар (XIV гасыр). 

Чирмеш авылы булган дип 
саналган урын 



 
1925 елгы картада Мәмәшир һәм Тәмәй 

 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

1905 елгы картада Мәмәшир һәм Тәмәй 
 

 

 



 

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
XIX гасыр азагы картасында Мәмәшир һәм Тәмәй 

 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

  Мәмәшир һәм Тәмәй авыллары 
тарихы турында материаллар 
Малмыж шәһәре архивында саклана, 
чөнки бу авыллар  Вятка губернасы 
Малмыж өязенә кергән. Әлеге тарихи 
чыганаклар-XIX гасырда халык 
санын алу, ревизия документлары.  
   Документлардан күренгәнчә, 
Мәмәшир авылында 1896 елгы 
мәгълүматлар буенча, 252 йортта 680 
ир-ат, 672 хатын-кыз, барысы-1352,  
Тәмәйдә (ул вакытта Ерболдино дип 
аталган) 41 йортта 121 ир-ат, 114 
хатын-кыз, барысы-235 кеше яшәгән. 
Чагыштыру өчен: Күкшел волостенда 
Мәмәшир авылы кеше саны ягыннан 
беренче урында, аннан соң Адай, 
Туембаш авыллары торган. 
   Мәмәшир халкы 141 ат, 324 мөгезле 
эре терлек, 379 сарык, 60 кәҗә асраса, 
Тәмәйдә-37 ат, 85 мөгезле эре терлек, 
143 сарык, 8 кәҗә булган. 
   



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Малмыж шәһәре архивыннан алынган тарихи чыганаклар-XIX гасырда халык 
санын алу, ревизия документлары. 

    
   


